
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
উৎস
সব গুছিয়ে চলবে। দীনেশের বয়স কম হ’লে কি হয় ; সে একেবারে একসপার্ট। সেবার আমাদের সঙ্গে যখন দীনেশ বোম্বাই গিয়েছিল, তখন আমাদের কিছু করতে হয় নি ; সবই সে করেছিল। তারপর তার সঙ্গী হবে রমেশ-একেবারে সোনায় সোহাগা । তাই ঠিক করব ; কি বলেন বাবা ?
আমি বললাম, রমেশ কি ক’রে যাবে ? তাদের ছাপাখানার যে দশ দিনের বেশী ছুটী নেই। আমরা যদি যাই, তা’ হ’লে ফিরতে যেমন ক’রে হোক একটা মাস ত বটেই।
নরেশ বলল, তা’তে কি। প্রেসের ম্যানেজার আপনাকে যথেষ্ট খাতির করেন। তিনি কি আর রমেশকে পনের-কুড়িদিনের ছুটী দেবেন না ? মাইনে দিতে না চান, বিনা মাইনেতেই ছুটী দেবেন। আমি বললাম, তা” অবশ্য হ’তে পারে। কিন্তু, জানি ত, রমেশ বিধবার একমাত্ৰ সন্তান ; ওর বড় বোনটাও নিঃসন্তান বিধবা । পুজোর সময় রমেশ বাড়ী না গেলে তাদের মনে যে কষ্ট হবে।
নরেশ বলল, এরই মধ্যে একটা শনিবার প্রেস কামাই ক’রে শুক্রবারে ও বাড়ী যাক না । সোমবার ফিরে আসবে। আরও এক কাজ করা যেতে পারে। গঙ্গাস্নান করবার জন্য পূজার কিছু আগে রমেশের মাকে আর দিদিকে এখানে দিন কয়েকের জন্য আনলেই তা হয় ।
আমি বললাম, রমেশ কি তা’তে সম্মত হবে ? নরেশ বলল, মা আর আপনি যদি বলেন, আর আমরা সবাই যদি “বেশ, বেশ” ক’রে উঠি, তা হ’লে রমেশের সাধ্যও হবে না যে, সে অস্বীকার করে ।

		 এই পাতা শেষ সম্পাদিত হয়েছে ০২:৫৬টার সময়, ২৭ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

